
هـــەردوو تێگـــەی )ئەندێشـــە( و )سەرســـوڕمان( بـــە رەهایـــی بەردی 
ــەری  ــدا، هونـ ــو هونەریشـ ــە نێـ ــەرن. لـ ــی هونـ ــەی هەڵچنینـ بناغـ
نیـــگار دارایـــی ئاســـتێكی بـــەرزە لـــە ئەندێشـــە و سەرســـوڕمان. 
ـــدەوە  ـــاخ و هـــزر و دڵـــی هونەرمەن ـــە ن ســـەرەتا هـــەردوو تێگەكـــە، ل
ســـەرچاوە دەگـــرن، پاشـــان بـــەوەی كـــە هونـــەردار بڕســـتی بـــە ســـەر 
ـــی سەرســـوڕماندا  ـــەدی هێنان ـــەوەی ئەندێشـــە و ب بەرجەســـتە كردن
دەشـــكێ، بـــزاوت دەكات، هـــزر دەیجوولێنـــێ و بیرۆكـــە ئاوێتـــە بـــە 
ـــە بـــكات، كـــە مـــن  ـــۆ ئـــەوەی بەرهەمێـــك گەڵاڵ خەیـــاڵ دەكات، ب
و تـــۆی ناهونەرمەنـــد پێمـــان ناكـــرێ، لـــە هەمـــان كاتـــدا پێمـــان 

ـــی سەرســـوڕمانی ئێمەشـــە. ـــە و جێ جوان
راســـتە ئەندێشـــە لـــە بنەڕەتـــدا هەســـت، یـــان نەســـتێكی رووت و 
پەتییـــە، بـــەڵام لـــە خەیـــاڵ و بیـــری مرۆڤـــەوە هەڵدێـــت و دەروونـــی 
دێنێتـــە جـــۆش. ئـــەم كـــردە ســـایكۆبایۆلۆژییە وەك هەقیقەتێكـــی 
ـــەر  ـــەوە. لەب ـــە ســـەر كەســـایەتیی مرۆڤ نابەرچـــاو زۆر كاریگـــەرە ب
ئـــەوەی ئەندێشـــە ئاوێتەیەكـــی هەســـت و نەســـتە، رەنگـــە مـــرۆڤ 
نەتوانـــێ بـــە زار و بـــە زمـــان بـــە دروســـتی پیشـــانی ئەوانـــی 
دیكـــەی بـــدات، پێیـــان رابگەیەنێـــت و لـــە بـــەر چـــاوان نمایشـــی 
بـــكات. ئیـــدی لـــەم گۆشـــەیەوە هونـــەر دەبێتـــە ئامـــرازی دەبڕیـــن و 
ـــدی ئەندێشـــەش  ـــی ئەندێشـــە. هەرچەن هـــۆكاری بەرجەســـتە كردن
ــە  ــش لـ ــرۆڤ )هونەرمەند(یـ ــاوكات مـ ــت، هـ ــن بێـ ــووڵ و بەریـ قـ
بـــاری هونـــەردا دەســـت كـــراوە و دەستڕۆیشـــتوو بێـــت، باشـــتر 
و چالاكانەتـــر دەرگا بـــە رووی دنیـــای سەرســـوڕمان لـــە لای 
ئەوانـــی دی دەكاتـــەوە. دەریچـــەی هونەریـــش ئـــا لێـــرەوە دەســـت 

پـــێ دەكات.
ـــی  ـــەری ئەزموون ـــە ب ـــەم بەراییـــەی قســـەكانم، دەكـــرێ ل ـــد ب پەیوەن
ــەدی(  ــەلام محەمـ ــتان )سـ هونەرمەندێكـــی رۆژهەڵاتـــی كوردسـ
بـــە  بـــە چـــڕی  ئـــەم نیگاركێشـــە ســـەلیقەدارە زۆر  بڕوانیـــن. 
ــە  ــدا، لـ ــت كارەكانیـ ــە ئاسـ ــەك لـ ــە رادەیـ ــووە، بـ ــەدا رۆچـ ئەندێشـ
لای ئێمـــەی بینـــەر سەرســـوڕمان بـــەدی دێـــت. كەنـــاری هونـــەر 
بـــە كـــەس ســـنوودار نەكـــراوە، واتـــە رووبـــەری داهێنـــان بـــێ 
ـــە رووی تەكنیـــك و ســـتایلی  ـــدا كـــەس ل ـــە هەمـــان كات ســـنوورە. ل
ــی  ــەر وەك كردەیەكـ ــوو هونـ ــە، بەڵكـ ــتە نییـ ــەوە دەستبەسـ كاركردنـ
كار و ئەفرانـــدن، تـــا ئـــەو پەڕەكـــەی، شـــێوەیەكە لـــە شـــێوەكانی 
لـــە كـــردەی هونـــەردا،  لێـــرەدا،  ئـــازادی.  بەرجەســـتە كردنـــی 

ــتاتیكایە.  ــی و سـ ــە جوانـ ــتە بـ ــازادی وابەسـ ئـ
ـــارە كـــە  ـــە تابلۆكانـــی )محەمـــەدی(، ئاشـــكرا دی ـــە ســـەرنجدان ل ب
گرێچنـــی تابلـــۆی لـــە بـــەر رۆشـــنایی وێنـــە فۆتـــۆدا هۆنیوەتـــەوە. 

ئـــەم قســـەیە وەك بەرچـــاو روونـــی بـــۆ خوێنـــەر دەكـــەم، نـــەك 
ــەو  ــی ئـ ــە تابلۆكانـ ــۆ وەرە لـ ــا تـ ــی دی. جـ ــچ واتایەكـ ــە هیـ بـ

بڕوانـــە و بـــە هەمـــوو وێنەیەكـــی فۆتۆگرافـــی دنیـــای بەراوردیـــان 
بكـــە. قابیلـــی هیـــچ بەراودێـــك نیـــن، تەنانـــەت لەگـــەڵ ئـــەو وێنـــە 
ـــەم  ـــە ئ ـــاون. باش ـــەر كێش ـــە س ـــی ل ـــەو تابلۆكان ـــە ئ ـــەنانەی، ك رەس

ـــە؟ ـــە چیدای ـــۆكان ل ســـیحرەی تابل
ـــی دەكەمـــەوە  ـــك روون ـــم وا نییـــە زێدەڕۆییـــەك دەكـــەم، كاتێ مـــن پێ
و دەڵێـــم، هـــەر وێنەیەكـــی فۆتـــۆ گواســـتنەوەی شـــێوە و دیمەنێكـــە 
لـــە چركەســـاتێكی دیاریكـــراودا. ئـــەو گواســـتنەوەیەش وابەســـتەیە 
وێنـــە  ســـاتەوەختی  و  ژینگـــە  بـــە  و  كامێراكـــە  جـــۆری  بـــە 
گرتنەكـــە، هەروەهـــا دۆخـــی دەروونـــی ئـــەو كەســـەی وێنەكـــەی 
دەگیـــرێ، یـــان كـــەش و هـــەوای ئـــەو دیمـــەن و سروشـــتەی 
وێنـــەی دەگیـــرێ. كەچـــی لـــە تابلـــۆدا چیرۆكەكـــە زۆر قووڵتـــرە، 
زۆر چڕتـــرە، زۆر پەیـــت و تیـــرە. نیگاركێـــش دێـــت بـــە شـــێوەیەكی 
ــتی  ــەوە، هەسـ ــدا دێتـ ــۆ دەكات، پێیـ ــەر تابلـ ــە سـ ــدوو، كار لـ زینـ
خـــۆی بـــە ســـەردا دەبارێنـــێ، هەناســـەی رۆحـــی خـــۆی پـــێ 
دەبەخشـــێت، رەنـــگ و هێـــڵ و فـــۆرم دەدوێنـــێ، بـــە كورتـــی 
ـــە واقیعـــدا هەیـــە،  ـــە دەم ئـــەوەی ل ئـــەو جـــۆرە داهێنانێكـــی دی، ب
دەكات. ئـــەو وەك كامێـــرا نییـــە كـــە كارێكـــی بـــێ گیـــان و ســـارد 
ــدن  ــدووی ئەفرانـ ــەیەكی زینـ ــەو پرۆسـ ــوو ئـ ــكات، بەڵكـ ــڕ بـ و سـ
دەكات، كـــە ئەفلاتـــوون بـــە لاســـایی كردنـــەوەی سروشـــت نـــاوی 
بـــردووە. ئـــا ئـــەم ســـیحر و تەلیســـمەیە وا دەكات، ئێمـــە تەنیـــا 
ــەی  ــای وێنـ ــك تەماشـ ــد جارێـ ــە چەنـ ــە بگاتـ ــان رەنگـ ــارێ یـ جـ
فۆتـــۆ دەكەیـــن و لێـــی تێـــر دەبیـــن، كەچـــی تابلـــۆ ئەگـــەر ســـەدان 
و هـــەزاران جاریـــش تەماشـــای بكەیـــن، هەرگیـــز لێـــی تێـــر نابیـــن. 
ــۆ  ــە فۆتـ ــەڵام وێنـ ــەوە، بـ ــك دەهۆنێتـ ــرۆك و حەكایەتێـ ــۆ چیـ تابلـ

پەنجـــە مۆرێكـــی بـــێ گیانـــە.
ـــرد  ـــی ك ـــەدی چی ـــەلام محەم ـــێ س ـــەیە، دەب ـــەم پرۆس پەیوەســـت ب

ـــت؟ بێ
ئێمـــە ئەگـــەر باوەڕمـــان بـــەو راســـتییە هەبێـــت، كـــە ســـەرەتا 
هونەرمەنـــد خـــۆی بـــە ئەندێشـــەی قووڵـــدا دەچێـــت، لـــە ئاســـت 
ـــە زۆر  ـــدان، ئەوان ـــەری خۆی ـــە دەوروب ئـــەو بابـــەت و فیگەرانـــەی ل
بـــە قووڵـــی و بـــە شـــێوەیەكی جـــوان كار لـــە ناخـــی دەكـــەن، جۆرێـــك 
لـــە سەرســـوڕمان و حـــەز و خولیـــا لـــە نێـــو دەروونـــی ئـــەودا 
دەچێنـــن. ئـــەو هەســـتانە بـــۆی دەبنـــە پاڵنـــەر و توێشـــووی كار 
ـــە كار و كـــردار  كـــردن. پاشـــان هـــەوڵ دەدات ئەندێشـــەی خـــۆی ب
ـــی  ـــدی كارامەی ـــەو كار و كـــردارەش هەرچەن ـــكات، ئ بەرجەســـتە ب

تاریق كارێزی

خوێندنەوەیەك بۆ تابلۆكانی سەلام محەمەدی

ئەندێشە و سەرسوڕمان

ــێ،  ــدا بنوێنـ ــۆی تێـ خـ
ـــدە زیاتـــر لـــە پیشـــاندانی  ئەوەن

یـــان  ئەندێشـــەكانی،  دەرەوەی  دیـــوی 
ئـــەو رادە و ئەندازەیـــەی ئەندێشـــە كـــە قابیلـــی 

گوتـــن و گێڕانـــەوە و كێشـــانن، بـــە ئێمـــەی بینـــەر ســـەركەوتوو 
ــە  ــار دەبێتـ ــد دواجـ ــەی هونەرمەنـ ــەوڵ و تەقەلایـ ــەم هـ ــت. ئـ دەبێـ
مایـــەی خرۆشـــانی ئێمـــەی بینـــەر، تووشـــی ئەندێشـــەمان دەكات، 
هەســـت و ســـۆزمان دەبزوێنـــێ و تووشـــی سەرســـوڕمانمان دەكات.
ئـــەم نیگاركێشـــە كـــە تایبەتمەنـــدی لـــە وێنـــەی فـــرە ریالیســـتدا 
كـــردووە بـــە ســـتایلی كار كردنـــی، بەرهەمەكانـــی ئـــەوە دەخەنـــە روو، 
كـــە فـــرە شـــەیدای ژینگـــە و كولتـــووری گەلەكـــەی خۆیەتـــی. 
ئەوەتـــا مۆدێلـــی پۆرترێـــت و تابلۆكانـــی لـــە ژینگەیەكـــی ســـاغ 
ـــە تەكنیكـــدا فـــرە ورد كاری كـــردووە،  ـــەوە. ل ـــە چنیوەت كوردەواریان
بـــە ســـەلیقەیەكی زۆر وردەكارانـــە بـــە نێـــو بچووكتریـــن وردەكاریـــی 
ــەوە،  ــۆڕ بووەتـ ــدا شـ ــل و فیگەرەكانیـ ــاری مۆدێـ ــیما و روخسـ سـ
لـــە بچووكتریـــن رووبـــەردا زۆر وردەكارانـــە كاری كـــردووە. دیـــارە 
ـــێ،  ـــدا دەنوێن ـــەری بچووك ـــە رووب ـــش وردەكاری ل ـــك نیگاركێ كاتێ

ــۆی  ــان و پـ ــە و تـ ــی روانگـ ــە ریتمـ ــت كـ ــاوەڕوان دەكرێـ ــی چـ لێـ
توێـــكاری كۆنتـــرۆڵ بـــكات. ئـــەم رەگەزانـــە هـــەر هەموویـــان 
بـــە دروســـتی لـــە تابلـــۆ پۆرترێتەكانـــی )محەمـــەدی(دا بـــەدی 

هاتـــوون.
دەبێ بشڵێین 

ــا  ــت تـ ــتان دەڕوانێـ ــە شـ ــە، ورد لـ ــیحراوی هەیـ ــی سـ ــە چاوێكـ كـ
ــاراوەی  ــە وردەكایـــی شـ ــر پـــەی بـ ــرا پتـ ــە كامێـ ــەوەی لـ رادەی ئـ
فیگـــەر دەبـــات، بۆیـــە توانیویەتـــی ئاســـتی پیشـــەییانەی كاركردنـــی 
بگەیەنێتـــە پلەیەكـــی بـــاڵا. ئـــەو چ بـــە رەنگـــی ئەكریلـــك، یـــان 
بـــە قەڵەمـــی دار كاری كردبێـــت، هەمـــان ئاســـتی وردەكاری لـــە 
تابلۆكانـــی دەخاتـــەڕوو، كـــە كار لـــە ئەندێشـــەی بینـــەر دەكات و 

ــوڕمانی دەكات.  تووشـــی سەرسـ

وێنەگرانی هونەری چەند وێنەیەكی 
نوێی خانمە ئەكتەری ناسراوی توركیا 
)لەمیس( بە  ناسراو  بۆیۆكستۆنی  تۆبا 
یان بڵاوكردەوە كە زۆر جیاواز لە وێنەكانی 
پێشووترە ئەویش بە هۆی ئەوەی كێشی لەشی 
زۆر دابەزیوە كە تا ئێستا بەو شێوەیە نەبینراوە لەو 

كاتەی هاتۆتە نێو گۆڕەپانی هونەرەوە.
بۆ  بوو  نامۆ  )لەمیس(  شێوەیە  بەو  ئەوەی  لەبەر 
كرد  ئاراستەیان  كە  پرسیار  یەكەم  بۆیە  رۆژنامەنووسان 
بەو  بووە  لەشی  كێشی  دابەزینی  چۆنیەتی  و  هۆكار  دەربارەی 
ریجیمێكی  پیادەكردنی  هۆی  بە  وتی:  وەڵامدا  لە  لەمیس  شێوەیە، 
قورس لە ماوەی رابردوودا توانیم 12 كیلۆگرام لە كێشم دابەزێنم، چونكە 

رۆڵی لە من لە كاری داهاتوومدا ئەوە دەخوازێت.
تۆبا دەربارەی كارە نوێیەكەی رایگەیاند: كاری داهاتووم بریتییە لە زنجیرە 
درامایەك بە ناوی )رەش و سپی( كە كیفانج تاتلیتۆج رۆڵی پاڵەوان دەبینێت 
و رۆڵەكەشی بریتییە لە بكوژێك كە دەیەوێ كچێك بخاتە داوی خۆی 
بۆ ئەوەی بیكوژێت، بەڵام لە كۆتاییدا ئەو دەكەوێتە داوی خۆشەویستی 

ئەو كچە و بەم شێوەیەش رووداوەكانی زنجیرەكە بەردەوام دەبن.

لە پێناو 
زنجیرەیەك 12 
كیلۆی كێشی 
دابەزاندووە

هەر ئەكتەرێك بۆ سەركەوتنی كارە هونەرییەكانی شێوازێك بەكاردەهێنێت بەر لە نمایشكردنی فیلمەكەی بۆ 
ئەوەی بتوانێت سەرنجی زۆرترین بینەر و هەواداری خۆی رابكێشێت و فیلمەكەش لە رووی داهاتەوە 

سەركەوتنی زۆر بەدەست بهێنێت.
ئەستێرەی ناوداری بۆڵیۆد هریسیك رۆشان شێوازێكی نوێی پیادە كردووە لە ریكلام كردن بۆ 

فیلمە نوێیەكەی بە ناوی )مۆهینجۆ دارۆ( كە بۆجا هیجدە رۆڵی پاڵەوانی تێدا 
دەبینێت و بڕیار وایە لە چەند رۆژی داهاتوو نمایش بكرێت. رۆشان لە 

پەیجی تایبەتی خۆی لە تۆڕی كۆمەڵایەتی ئەنستگرام چەندین تویتی 
نووسیبوو بۆ پاڵپشتیكردن لە تیمی ئەكتەرانی فیلمەكە و بە نیتیش 
باروداج دەستی پێكرد و بە بۆجا هیجدە كۆتایی پێ هێنا كە رۆڵی 

شانی لە فیلمەكەدا دەبینێ.
هریسیك لە تویتەكانی خۆیدا چەند رووداوێكی شاراوەی دەربارەی 

فیلمەكە ئاشكرا كرد لە رێگای باسكردنی چەندین كەسایەتی 
جۆراوجۆر لە یەك كاتدا و ئەمەشی بە باشترین رێگا داناوە بۆ 

راكێشانی سەرنجی بینەران و بینینی فیلمەكە.

رۆشان شێوازێكی نوێی ریكلام بەكاردەهێنێت

ـــۆ  ـــدا ب ـــە لێدوانێكی ـــا نیشـــتەجێیە ل ـــی ئەڵمانی ـــە وڵات ـــا كـــە ئێســـتا ل ـــا هـــۆزان ناتالی خانمـــە ئەكتـــەری كـــوردی ئۆكرانی
گـــوڵان رایگەیانـــد لـــە ئێســـتادا ســـەرقاڵی خۆئامادەكردنـــە بـــۆ بەرهەمێكـــی هونەریـــی نـــوێ كـــە چەنـــد گۆرانییـــەك 

ـــە خـــۆ دەگـــرێ. ل
ــە  ــە، لـ ــی ئۆكراینایـ ــوردی وڵاتـ ــی كـ ــی دەنگخۆشـ ــە هونەرمەندێكـ ــا( خانمـ ــۆزان ناتالیـ ــا )هـ ناتالیـ
ناوەڕاســـتی نەوەدەكانـــی ســـەدەی رابـــردووەوە دەســـتی بـــە كاری هونـــەری كـــردووە و لـــەو كاتـــەوە 
ـــی  ـــە گۆرانییەكان ـــە نیشـــتمانی و نەتەوەییـــەكان ب ـــە بۆن ـــەردەوام ل ـــە وڵاتـــی ئەڵمانیـــا دەژی و ب ل
ـــارەی كارە نوێیەكـــەی وتـــی: مـــن دەمێكـــە  ـــوە. دەرب ـــۆ نیشـــتمان دەربڕی خۆشەویســـتیی خـــۆی ب
ـــە هونـــەری كـــوردی دەكـــەم، پێشـــتر چەندیـــن  ـــات دەكـــەم و خزمـــەت ب ـــواری گۆرانـــی خەب ـــە ب ل
ــە  ــە لـ ــە جگـ ــا، ئەمـ ــە ئەڵمانیـ ــا و چ لـ ــە ئۆكرانیـ ــەوە، چ لـ ــام بڵاوكردۆتـ ــی جیاجیـ بەرهەمـ
بەشـــداریكردنم لـــە بۆنـــە و ئاهەنگـــە نەتەوەیـــی و نیشـــتمانییەكان، بـــەڵام ماوەیەكـــە هەســـتم كـــرد 
بـــە هـــۆی چەنـــد هۆكارێكـــی تایبەتـــەوە لـــە كاری هونـــەری دواكەوتـــووم، بۆیـــە بڕیارمـــدا بـــە 
بەرهەمێكـــی نـــوێ جەماوەرەكـــەم بەســـەر بكەمـــەوە، كـــە چەنـــد گۆرانییەكـــم ئامادەیـــە، بـــەڵام 
تـــا ئێســـتا نـــاوی بەرهەمەكـــەم هەڵنەبـــژاردووە و لـــە ماوەیەكـــی نزیكـــدا تـــەواوی زانیارییـــەكان 

ـــت. ـــەم بێ ـــی جەماوەرەك ـــە دڵ ـــوادارم ب ـــەم بەرهەمـــە بڵاودەكەمـــەوە و هی ـــارەی ئ دەرب
ــورد  ــەوەی كـ ــە نەتـ ــی زۆری لـ ــژوو غەدرێكـ ــی: مێـ ــدا وتـ ــژەی لێدوانەكەیـ ــە درێـ ــا لـ ناتالیـ
ـــوون و بـــوون  ـــاد ب ـــان ش ـــی خۆی ـــە مافەكان ـــان ب ـــی جیه ـــەی نەتەوەكان ـــە زۆرب ـــردووە، چونك ك
بـــە خاوەنـــی دەوڵەتـــی خۆیـــان، تەنیـــا ئێمـــەی كـــورد نەبێـــت، دوژمنـــان هەمیشـــە هەوڵیانـــداوە 
مۆركـــی نەتەوەیـــی و كەلتـــووری ئێمـــە بـــە هەمـــوو شـــێوەیەك بســـڕنەوە، بـــەڵام میللەتـــی 
كوردســـتان كۆڵـــی نـــەدا و بـــە درێژایـــی مێـــژووی دەســـتی كـــرد بـــە خەبـــات لـــە هەمـــوو 
روویەكـــەوە و توانییـــان بوونـــی خۆیـــان بپارێـــزن، دوژمنـــان هەمـــوو جـــۆرە چـــەك و توانایەكـــی 
سیاســـی و دیپلۆماســـی و ســـەربازیی خۆیـــان دژی میللەتەكەمـــان بەكارهێنـــا، لـــە 
ـــە قەتڵوعـــام  ـــا دەگات ـــان ت ـــێ خســـتنی مافەكانم ـــن پ ـــی و ب رێككەوتننامـــەی نێودەوڵەت

كـــردن و ئەنفـــال و كیمیابـــاران.

نەتالیا خۆی بۆ بەرهەمێكی نوێ ئامادە دەكات

ــەر  ــەرەوە، بـــەڵام ناتوانـــن لەسـ ــاوەن بەهـــرەی زۆرن لـــە گشـــت بوارەكانـــی هونـ ــە خـ ــەو هونەرمەندانـــەی كـ زۆرن ئـ
یـــەك رێـــڕەو بـــەردەوام بـــن، جـــا لەبـــەر هـــەر هۆیـــەك بێـــت، هەندێـــك جـــار هـــۆكارەكان تایبـــەت و كەســـین، جـــاری 
ـــە ســـەرەتا وەك  ـــەی ك ـــژە لوبنانییان ـــەو كچـــە گۆرانیبێ ـــی مەقدســـی یەكێكـــە ل ـــۆكاری گشـــتین، نیلل ـــە ه واش هەی
گۆرانیبێژێكـــی بەتوانـــا دەركـــەوت و خـــاوەن دەنگێكـــی خـــۆش و ئەرشـــیفێكی دەوڵەمەنـــد بـــە گۆرانیـــی خۆشـــە كـــە 
بـــە زیندوویـــی دەمێننـــەوە و ســـەرەڕای ئـــەوەی هەنگاوەكانـــی جێگیـــر نەبـــوون و دووچـــاری ئاســـتەنگی زۆر بـــۆوە و 
ئـــەو رەخنانـــەی لێـــی دەگیـــرا بـــە ورووژانـــدان و خـــۆ رووتكردنـــەوە، بـــەڵام ماوەیەكـــی زۆر دەبێـــت ون بـــووە و بەرهەمـــی 

ـــەوە. ـــوێ بڵاوبكات ـــە بەرهەمێكـــی ن ـــەم نزیكان ـــازە ب ـــە نی ـــە كـــە ب ـــەوە هەی ـــە، ئێســـتا دەنگـــۆی ئ نیی

نیللی مه قدسی:

بەبێ هونەر ناژیم، چونكە 
لەگەڵ خوێنم تێكەڵ بووە

ـــەری خـــۆی و و  ـــن بەرهەمـــی هون ـــە نوێتری ـــەبارەت ب س
ــن  ــێ: مـ ــی دەڵـ ــە كۆنەكانـ ــە بەرهەمـ ــەبارەت بـ رای سـ
ـــم،  ـــەر دووركەوتب ـــە هون ـــە ل ـــاوە ك ـــك وام دانەن هیـــچ كاتێ
ـــرد  ـــەرم دەك ـــی هون ـــەیری بارودۆخ ـــە دوورەوە س ـــو ل بەڵك
و هیـــچ بەرهەمێكـــم نەبـــووە، مـــن ناتوانـــم لـــە هونـــەر 
دووربكەومـــەوە، چونكـــە هونـــەر لەگـــەڵ خوێنـــی مـــن 
ـــە جەماوەرەكـــەم بێنـــم،  ـــووە و ئامـــادە نیـــم واز ل تێكـــەڵ ب
ـــەردەوام داوام  هـــەر ئـــەو جەمـــاوەرە زۆرەی منیشـــە كـــە ب
لێـــدەكات بگەڕێمـــەوە و لـــەم رووەوە چەندیـــن وێنـــەی 
منیـــان لـــە تـــۆڕە كۆمەڵایەتییـــەكان بڵاوكردۆتـــەوە و 
داوای گەڕانـــەوەم دەكـــەن، بۆیـــە منیـــش بڕیارمـــداوە 
بـــەم نزیكانـــە بـــە بەرهەمێكـــی نـــوێ بگەڕێمـــەوە و 
پێشكەشـــیان بكـــەم كـــە چەنـــد گۆرانییەكـــی كۆنـــی منـــە 
بـــە شـــێوازێكی نـــوێ دابەشـــم كـــردووە، چونكـــە هەندێـــك 
كار هەیـــە ناتوانـــم بیگـــۆڕم و جەماوەرەكـــەم بـــەو ســـتایلە 
ـــم لـــەو ســـتایلە دەرچـــم و  منـــی ناســـیوە و خۆیشـــم ناتوان
هـــەر ئـــەو ســـتایلە بـــوو كـــە منـــی وەك هونەرمەندێـــك 

ـــیمان  ـــن پەش ـــاندم، م ـــاوەری ناس ـــە جەم ـــتكرد و ب درووس
ــم داوە،  ــردوودا ئەنجامـ ــە رابـ ــە لـ ــەو كارانـــەی كـ ــم لـ نیـ
بـــووم و  نـــوێ  لـــەو كارانـــەوە فێـــرە شـــتی  چونكـــە 

ئازاریـــان نـــەداوم، تاكـــو لێیـــان پەشـــیمان بـــم.
ـــی  ـــی عەرەب ـــە وڵاتان ـــەر ل ـــە بارودۆخـــی هون ســـەبارەت ب
لـــەم چەنـــد ســـاڵەی رابـــردوودا نیللـــی دەڵـــێ: مـــن لـــە 
تەمەنـــی حـــەوت ســـاڵییەوە لـــە گۆڕەپانـــی هونەریـــدام، 
بەداخـــەوە زۆر شـــت گـــۆڕاوە و ئەگـــەر ســـەیر بكەیـــن 
ـــوو  ـــێ، پێشـــتر هەم ـــگاو دەن ـــر هەن ـــەرەو خراپت ـــن ب دەبینی
شـــتێك بە خۆشەویســـتی بۆ هونەر و جەماوەر دڵســـۆزی 
ئەنجـــام دەدرا، بـــەڵام ئێســـتا ئێمـــە هەمـــوو شـــتێك روونتـــر 
دەبینیـــن كـــە پێشـــتر وا دیـــار نەبـــوو، جـــاران كەســـانێك 
هونـــەر  پێشخســـتنی  بـــۆ  تەمەنـــی خۆیـــان  هەبـــوون 
تەرخـــان كردبـــوو و هەوڵـــی پێشخســـتنیان دەدا، بەداخـــەوە 
ئێســـتا پێچەوانەیـــە كەســـانێك هـــەن بـــە هەمـــوو شـــێوەیەك 
هـــەوڵ دەدەن ئاســـتەنگ بخەنـــە بـــەردەم هونەرمەنـــدان و 
ـــەر  ـــە پێشخســـتنی هون ـــا رێگـــری ل ـــێوازی جیاجی ـــە ش ب

دەكـــەن. مـــن وەك نیللـــی مەقدســـی كاتێـــك رووم لـــە 
هونـــەر كـــرد هیـــوا و ئاواتـــی زۆرم هەبـــوو و زۆر لـــەوە 
زیاتـــر بـــوو كـــە تـــا ئێســـتا بەدەســـتم هێنـــاوە، هەرچەنـــدە 
ــردووە،  ــم بـــە ســـینگڵ پێشـــكەش كـ زۆر بەرهەمەكانـ
بـــەڵام هەوڵمـــداوە بـــە گوێـــرەی توانـــا دوور نەكەومـــەوە 
ـــردوو  ـــاڵەی راب ـــد س ـــەو چەن ـــە جگـــە ل ـــە گۆڕەپانەك ل
نەبێـــت كـــە هۆكارەكـــەی بـــە دەســـت مـــن نەبـــووە، 
ــە  ــدا بـ ــی نزیكـ ــە داهاتوویەكـ ــەم لـ ــەو هیوایـ ــەڵام بـ بـ
ئەلبوومێـــك بەهێزتـــر بگەڕێمـــەوە، چونكـــە هەســـت 
دەكـــەم خەڵـــك تەنیـــا حـــەز لـــە گۆرانـــی ســـینگڵ 
نـــاكات، بەڵكـــو زۆر كـــەس خوازیـــاری ئەلبوومـــی 

هونەرمەندانـــن.
ـــەری ســـاڵانی پێشـــوو و  ـــە جیاوازیـــی هون ســـەبارەت ب
ئـــەوەی ئێســـتا پێشـــكەش دەكرێـــت و تۆمەتباركردنـــی 
بێگومـــان  دەڵـــێ:  كارەكانیـــدا  لـــە  ورووژانـــدن  بـــە 
هونـــەری جـــاران زیندووتـــر بـــوو، ئێســـتا كاری زۆر لـــە 
كچـــە هونەرمەنـــدەكان راســـتەقینە نییـــە، بەڵكـــو تەنیـــا 
ســـەرقاڵی ئـــەوەن لاســـایی بكەنـــەوە، هەروەهـــا زۆر لـــە 
نمایشـــكارەكان بوونەتـــە گۆرانیبێـــژ و هەرچۆنێـــك بێـــت 
شـــتێك دەڵێـــن ئەگـــەر بنەمـــای زانســـتی گۆرانیشـــیان 
جەمـــاوەر  لێهاتـــووە  وای  بەجۆرێـــك  نەبێـــت،  تێـــدا 
نازانێـــت كـــە گۆرانیبێـــژ و نمایشـــكار و ســـەماكار 
ـــدن  ـــە ورووژان ـــەوە، ســـەبارەت ب ـــا بكات ـــە یەكتـــری جی ل
لـــە كلیپەكانـــم مـــن هیـــچ كاتێـــك هەوڵـــم نـــەداوە بـــە 
ــن  ــم، مـ ــەم بهێنـ ــەر بەرهـ ــی ورووژێنـ ــت كلیپـ ئەنقەسـ
خـــۆم لـــە گۆرانییەكانمـــدا پێشـــكەش دەكـــەم بـــەو 
شـــێوەیەی كـــە خزمەتـــی گۆرانییەكـــە بـــكات و هـــەوڵ 
دەدەم چەنـــد تابلۆیەكـــی ســـەماكردن پێشـــكەش بكـــەم، 
و زیاتـــر پشـــت بـــە جوانـــكاری هونـــەری دەبەســـتم 
نـــەك ورووژاندنێـــك كـــە بـــە چاوێكـــی بـــێ رێزییـــەوە 

ســـەیری ئافـــرەت بـــكات.
ـــەك  ـــە هـــەر هۆی ـــدا ب ـــە تێی ـــەی ك ـــەو كاتان ســـەبارەت ب
هـــەوڵ دەدەم  دەڵـــێ:  نیللـــی  دەبێـــت  تـــووڕە  بێـــت 
ـــەرم  ـــە كەســـانی دەوروب شـــتێك بخوێنمـــەوە و كەمێـــك ل
دوور دەكەومـــەوە، چونكـــە زۆر تـــووڕە دەبـــم و حـــەز 
ــووڕە  ــی تـ ــە خۆمـ ــكێنم و لـ ــەس بشـ ــی كـ ــەم دڵـ ناكـ
بكـــەم، پـــاش ماوەیەكـــی كـــورت هێمـــن دەبمـــەوە و 
تووڕەبوونەكەشـــم زۆر ناخایەنێـــت و كاتێـــك هێمـــن 
دەبمـــەوە هەمـــوو شـــتێك لـــە بیـــر دەكـــەم و هیـــچ 
و  نامێنێـــت  كـــەس  بـــە  بەرامبـــەر  كینەشـــم  و  رق 
ئـــەو كەســـەی تـــووڕەی كـــردووم، زۆر بـــە نەرمـــی 
مامەڵـــەی لەگـــەڵ دەكـــەم، هەرچەنـــدە خـــۆی وا 
هەســـت دەكات كـــە لەوانەیـــە هێـــرش بكەمـــە ســـەری.

